
SİYASƏT

Azərbaycan humanitar elmi və 
azərbaycanşünaslıq: konseptual kontekst

III MƏQALƏ

Epistemologiya: sadə izah

Bu termin latıncadan tərcümədə “elmi 
bilik”, “elm”, “həqiqi bilik” və “təlim” 
sözlərinin mənaca sintezini ifafə edir. 
Yəni epistemologiya sadə dillə, biliyin 
yaranması, quruluşu, strukturu, funksiyası 
və inkişafı haqqında xüsusi təlimdir �nəzə-
ri konstruktdur�. O həm də metodoloji 
funksiya, yəni biliyi əldə etməyin elmi xü-
susiyyətlərinin yaradılması, təşkili və tət-
biqi özəlliklərini ifadə edir. Buna paralel 
olaraq “qnoseologiya” �idrak nəzəriyyəsi� 
termini də işlədilir. 

Qərb fəlsəfəsində adətən epistemo-
logiya və qnoseologiya eyniləşdirilir. La-
kin epistemologiya ilə idrak nəzəriyyəsi-
ni fərqləndirən yanaşmalar da vardır. Bu 
zaman qnoseologiyanın əsas olaraq sub-
yekt-obyekt münasibətlərini, epistemo-
logiyanın isə “obyekt-bilik” münasibətlə-
rini öyrəndiyini vurğulayırlar. 

Bütün hallarda epistemologiya və id-
rak nəzəriyyəsi fəlsəfi-elmi səviyyədə 
biliyin alınması, nəzəriyyələrin yaran-
ması, biliklərin münasibətləri və onların 
“həqiqət” anlayışı vasitəsi ilə bizim “dün-
ya” adlandırdığımız və əsasən “bizdən 
asılı olmadan mövcud olduğunu” düşün-
düyümüz məfhuma münasibətini öyrənir. 
Burada adi şüurun standart anlayış hesab 
etdiyi “öyrənir”, “ifadə edir” kimi ifadələr 
də fərqli fəlsəfi yanaşmalar prizmasında 
müxtəlif anlamlara malikdirlər ki, bu da 
onlar haqqında birmənalı danışmağı da 
nisbi edir. 

Hətta J.Delyoz Platon və Aristoteli, 
ümumiyyətlə, “anlayış”ın izahı məsələsin-
də böyük yanlışlıqlara yol verməkdə kəs-
kin tənqid edirdi. Yəni bu məsələ bir sıra 
hallarda təqdim edildiyi kimi sadə deyil-
dir. Bu tezisin, xüsusilə, bizim Azərbaycan 
elmi humanitariyasının adekvat antropolo-
ji universallaşmasının epistemoloji əsas-
landırılmasına birbaşa aidiyyatı vardır. 

Lakin bizim üçün əsas olanı detal-
lı nəzəri və metodoloji incə fərqliliklər 
deyil, ümumi halda epistemologiyanın 
biliyin təbiəti, mənbəyi, strukturu, əsas-
landırılması, alınması, yeniləşməsi, yeni 
mənaların yaranmasının idrakı �koqnitiv� 
özəllikləri, nəzəri-konseptual və məntiqi 
bazası, tətbiqi xüsusiyyətləri, biliyin hü-
dudları, həqiqiliyinin müəyyən edilməsi 
ilə bağlı fəlsəfi konsepsiya olmasıdır. Yəni 
əsas sual belədir: hansı fəlsəfi-epistemo-
loji yanaşma çərçivəsində Azərbaycan 
humanitar elmini adekvat şəkildə azər-
baycanşünaslıq kontekstində antropoloji 
universallıq kimi konseptuallaşdırmaq 
mümkündür" 

Yeni epistemologiya:  
ümumi koqnitiv cizgiləri

Azərbaycanın baş elmi təşkilatının ye-
niləşmə kursu çərçivəsində formalaşma 
mərhələsinə qədəm qoyan azərbaycan-
şünaslığın “AMEA məktəbi” daxilində 
üzərində işlədiyimiz və şərti olaraq “yeni 
epistemologiya” �bu, ilkin və mücərrəd 
addır, çünki artıq onu Yuk Hui öz anla-
mında işlətmişdir və bizim ona alternativ 
olmaq niyyətimiz yoxdur� adlandırdığımız 
tədqiqatın ümumi cizgilərini qəzet forma-
tının imkanları hüdudlarında izah etməyə 
çalışaq. Azərbaycanşünaslıq kontekstində 
onu “Azərbaycanşünaslıq epistemologiya-
sı” adlandırmaq olar. Ona görə, “yeni epis-
temologiya” hansısa fərqli idrak nəzəriy-
yəsinin hazır sisteminin semantik ifadəsi 
deyil, yanaşmamızın ümumi halda təqdi-
matı üçün işlədilən termindir. Bir məqamı 
da vurğulayaq.

Biz M.Fuko, J.Delyoz və F.Qvattari 
mənasında, lakin iki idrakı və praqmatik 
məhdudlaşdırıcı şərtlər daxilində “episte-
ma” anlayışından istifadə edirik. 

Birincisi, burada söhbət M.Fukonun 
nəzərdə tutduğu bütövlükdə tarixi epoxa 
miqyasında epistema olmaq iddiasından 
getmir. Bizim üçün əsas olanı Azərbaycan 
və bütövlükdə türk dünyası miqyasında 
işləyə biləcək epistemoloji sistem yarat-
maqdır. 

İkincisi, J.Delyoz və F.Qvattarinin 
epistemasında “rizoma” �vahid idra-
kı mərkəzi olmayan qeyri-xətti koqnitiv 
 dərketməni ifadə edən metafora� daha 
ümumi anlam ehtiva edir. Bizim üçün 
“yeni epistemologiya” sistem kimi  konkret 
nəzəri-konseptual hüdudlara və məntiqi 
struktura malikdir, lakin funksional olaraq 
“rizomatik”dir �bu mücərrəd fəlsəfi tezisi 
burada izah etmək imkanı yoxdur�. Ümu-
mi onu qeyd edək ki, epistemoloji sistemin 
funksionallığında “rizomatiklik” başlıca 
olaraq bifurkasiyalılığı �“bifurkasiya” bu-
rada konkret elmi süjetdə məzmun və mən-
tiqi ikiləşmənin, “haçalanmanın” ideya ob-
razıdır� və qeyri-xəttiliyi ifadə edir. 

Yanaşmanın fəlsəfəsi

İlk addım psixoloji artefaktların ya-
ranmasının izahı ilə bağlıdır. Onun nəzəri 
əsası kimi “fəaliyyət nəzəriyyəsi” götü-

rülür �S.L.Rubinşteyn, A.N.Leontyev, 
L.S.Vıqotskiy, L.Qrehem, Y.Engeström�. 
Bu psixoloji nəzəriyyəyə görə, artefaktlar 
daxili idraki faktorlarla sosial fəaliyyətin 
sintezində formalaşırlar. Bundan başqa, 
fəaliyyət məqsədə çatmağa istiqamət-
lənmiş davranışlar sistemidir. Ancaq 
psixoloji artefakt tam dayanıqlı məna ala 
bilməyən və bu anlamda qeyri-müəyyən 
olan vahiddir. Bunlara görə, artefaktlar 
müxtəlif anlamlarda izah edilirlər. Bu 
keyfiyyətdə onlar fəlsəfi və elmi idrakın 
parametri ola bilmirlər. Təhtəlşüurdan 
qaynaqlanan bu qeyri-müəyyənlik bütöv-
lükdə elmi obrazlaşmaya ciddi əngəllər 
törədir. Onun aradan qaldırılması üçün 
artefaktların başqa idrakı sahəyə transfor-
masiyası lazım gəlir. Buradan yanaşma-
mızın ikinci addımı məntiqi olaraq alınır.

İkinci addım psixoloji artefaktların 
intellektual fakta çevrilməsi prosesidir. 
İntellektual fakt artıq dayanıqlı “kod” ola 
bilir. Artefaktdan intellektual fakta çevril-
mə idrakı prosesdir və sosial-mədəni mü-
hitlə �praktiki aspektdə� şüurun dinamik 
təmasları sayəsində iki aspektin vəhdəti 
kimi “obyektləşir” və ya “faktlaşır”. 

İntellektual fakt artıq təfəkkürün ra-
sional-məntiqi fəaliyyəti sayəsində sosi-
al-mədəni mühitlə daimi qarşılıqlı əlaqə-
də formalaşır. Burada başlıca prinsip 
həmin əlaqələrin nəticəsi olaraq fərdi və 
kollektvi miqyaslarda idrakı təcrübənin 
toplanması ilə bağlıdır. Bu təcrübə hər 
bir topluma özünəxas intellektual faktlar 
sahəsi formalaşdırmaq şansı yaradır. 

Üçüncü addımda “intellektual faktlar 
sahəsi”ndə formalaşan informasiyaların 
məntiqi seçim əsasında iki istiqamətdə 
mənalandırılması aparılır. Birinci is-
tiqamət “inanclar sahəsi”nə informasiya-
ların kod formasında transformasiyasıdır 
ki, onu “Doksa intellektual sahəsi” adlan-
dırırıq, ikinci istiqamət rasional-məntiqi 
kriteriyaların üstünlük təşkil etdiyi “Epis-
tema intellektual sahəsi”dir. 

“İnanclar sahəsi” din və folklor ya-
radır, “epistema” isə elmi nəzəriyyələrin 
formalaşmasının potensial “koqnitiv mə-
kanı”dır. Folklorun nümunəsində “poten-
sial elmi nəzəriyyə”nin real nəzəri sis-
temə çevrilməsinin idraki mexanizminə 
baxaq. 

“Doksa”da �doksa sübut tələb et-
məyən faktlar və ya kodlar sahəsidir� 
inanclar kodlar formasında mövcud olur. 
On görədir ki, doksa üçün fəlsəfi aspektdə 
“inandırma gücü” və “inandırma etikası” 
kimi anlayışlar xüsusi aktuallıq kəsb edir. 
Əlbəttə, bu prosesdə “xalq yaradıcılığı” 
və “xalq müdrikliyi” kimi anlayışların da 
semantik anlamı və funksional xüsusiy-
yətləri yeni prizmada daha aktual görü-
nür. Onlar ayrıca araşdırılmalıdır. 

Məsələ onunla bağlıdır ki, sübutsuz 
və əsasən dəyişməz kod kimi götürülən 
inanclarla elmi inam arasında bağlılıq 
məsələsi tədqiq edilir. Bu aspektdə M.Po-
laninin “aşkar edilməyən bilik” anlayışı 
ciddi epistemoloji əhəmiyyət kəsb edir. 
Belə alınır ki, elm üçün həmişə aşkar olu-
na bilməyən biliklərin folklorun idrakı 
sahəsindən qaynaqlanması məsələsi xü-
susi tədqiq edilməlidir. 

Bu keyfiyyətdə folklor epistemik 
sahədə olan rasional-məntiqi faktorlarla 
qarşılıqlı koqnitiv münasibətlərə daxil 
olur ± hər iki sahədəki biliklər bir-birinə 
“aralıq məna sahəsində” təsir edirlər. 
Həmin aralıq sahədə folklorşünaslığın 
nəzəri bazası formalaşır. Lakin hələlik 
tam nəzəriyyə halına gəlmir �bu yalnız 
folklorşünaslığa aid deyildir, bütün elmi 
təlimləri əhatə edir�. Buradan dördüncü 
addım üçün məntiqi əsas yaranır. 

Dördüncü addımda “doksa-episte-
ma” �inanc-rasional-məntiqi sübutluluq� 
qarşılıqlı münasibətlərinin ortaq kom-
munikativ sahəsində meydana gələn yeni 
mənaların aktuallaşması üçün “koqnitiv 
ölçüsü” daha yüksək olan yeni idrakı 
sahəyə transformasiya baş verir. Bununla 
elmlər meydana gəlir ki, özlərində “gizli 

idrakı” formada inancla rasionallığın sin-
tezini ehtiva edirlər. 

Deməli, “Gizli Dədə Qorqud”un 
nəzəri-konseptual dərkində “gizli məna”-
lardan bəhs etmək uğurlu bir  dərketmə 
addımıdır. Bu əsasda konseptual olaraq 
bütövlükdə humanitar elmlərin konsep-
tuallaşmasına azərbaycanşünaslıq çər-
çivəsində epistemoloji keçidetmənin 
rasional-məntiqi mümkünlüyü barədə 
düşünmək olar. 

Bizim yanaşmada bu keçidin iki mən-
tiqi bazası mövcuddur. Birincisi Lütfü-
zadənin qeyri-səlis məntiqidir, ikincisi 
C.S.Braunun “forma” məntiqidir �onla-
rın fəlsəfı izahı başqa mövzudur�. Bu iki 
güclü məntiq təliminin sintezində Azər-
baycan elmi humanitariyasının universal 
konseptuallaşdırılması imkanları və hü-
dudlarına baxmaq olar. 

Həmin məntiq təlimləri bizim yanaş-
manın nəzəri təməli olan mürəkkəblik pa-
radiqması �Edqar Moren�, dövrləşdirmə 
konsepsiyası �İsa Həbibbəyli anlamında�, 
fəaliyyət nəzəriyyəsi �S.L.Rubinşteyn, 
A.N.Leontyev, L.S.Vıqotskiy, L.Qrehem, 
Y.Engeström� və aktor-şəbəkə nəzəriyyəsi 
�Bruno Latur� üçün çox səmərəli  izahedici 
idraki gücə malikdirlər. Onlar yekun ola-
raq “yeni epistemologiya”da “sinergetik 
sintez” məntiqində ehtiva olunurlar. 

Azərbaycan elmi 
humanitariyasının perspektivi

Əlbəttə, bütövlükdə götürdükdə azər-
baycanşünaslığın “AMEA məktəbi”nin 
formalaşması çoxaspektli açıq prosesdir 
və bir fəlsəfi-epistemoloji yanaşma yetərli 
deyildir, müxtəlif variantların hazırlan-
ması vacibdir. Şübhəsiz, araşdırmalar da 
məhz bu istiqamətdə aparılmaqda davam 
edəcəkdir. Burada əsas məqsəd müəyyən 
edilmiş prinsipial baza nəzəri-konseptual, 
metodoloji və dərketmə məqamları üzə-
rində elmi humanitariyanı universal antro-
poloji səviyyəyə yüksəltmədən ibarətdir. 
“AMEA məktəbi”nin yaranması prosesi 
həmin kriteriyalar prizmasında davamlı 
inkişaf edən xarakterə malikdir. 

Azərbaycanşünaslığın bütövlükdə 
humanitar elmlər miqyasında mənalan-
dırılması, təbii ki, maraqlı və əhəmiy-
yətli istiqamətdir. Onun dövlətçiliyə və 
ümumiyyətlə, Azərbaycan elminə böyük 
faydaları olacaqdır. Bu baxımdan ölkə-
nin elmlə əlaqəli hər bir qurumunun da 
“AMEA məktəbi”nin formalaşma dina-
mikasına maraq göstərməsi əhəmiyyətli 
olardı. 

Başqa məqamlarla yanaşı, burada hər 
bir elmi təşkilat üçün indi çox əhəmiyyət-
li olan fənlərarası yaradıcı komandaların 
formalaşdırılmasının həyata keçməsi xü-
susi aktuallıq kəsb edir. Azərbaycanşü-
naslığın inkişafında həmin yaradıcı plat-
formanın çox uğurlu ola biləcəyinə inam 
vardır. 

Hazırda Qərbdə, Çində, Yaponiyada 
və elmi inkişaf etmiş başqa yerlərdə fən-
lərarası yaradıcı komandalar aparıcı yer 
tuturlar. AMEA-da yaradılmış elmi fəaliy-
yət mühiti və onun təşkili fəlsəfəsi vurğu-
lanan istiqamətdə səmərəli əməkdaşlığa 
və müsbət nəticəverici proqramlar tərtib 
etməyə geniş imkanlar meydana çıxarır. 
O cümlədən, Azərbaycan elmi humani-
tariyasının antropoloji konseptual uni-
versallaşdırılması bu prosesdə ciddi rol 
oynaya bilər. “AMEA məktəbi”nin fəaliy-
yət əhatəsi və təsir dairəsi baxımından bu 
məqamın vacibliyi aydındır. 

Nəhayət, Azərbaycan elmi humanita-
riyasının konseptual universallaşdırılma-
sında fəlsəfənin aparıcı yerlərdən birini 
tutmalı olduğuna şübhə yeri qalmır. Xüsu-
silə, məsələnin ümumi nəzəri, konseptual 
və metodoloji istiqamətlərinin formalaş-
masında fəlsəfi-epistemoloji sistem əsas 
yeri tutmalıdır. 

Füzuli Q U R B A N O V ,  
XQ-nin analitiNi,  

IəlsəIə elmləri doNtoru

Avropa Komissiyasının enerji məsələləri üzrə rəsmi nümayəndəsi An-
na-Kaysa İtkonenin dilə gətirdiyi fikirlər İkinci Dünya müharibəsindən sonra 
formalaşmış geostrateji nizamın tamamilə dəyişdiyini sübut edən tarixi çağı-
rışdır. Rusiyadan daxil olan bütün növ enerji resurslarından imtina edilməsi 
ilə bağlı siyasi iradənin artıq hüquqi müstəviyə keçməsi və “REpoZer EU” 
planının icrasının dönməz xarakter alması Avrasiya materikində yeni reallıq-
ların formalaşdığını göstərir. Sözügedən bəyanatda yer alan “tarixi məqam” 
ifadəsi təsadüfi seçilməyib. Söhbət onilliklər ərzində Avropa sənayesini ucuz 
xammalla təmin edən, lakin bunun müqabilində siyasi asılılıq yaradan nəhəng 
bir sistemin çöküşündən gedir. 

Avropa Komissiyasının 
qərarı və qaçılmaz sonluq

$]ərbaycanın praTmatik siyasəti  
TlRbal b|Kranı GəI eGir

Avropa İttifaqı tərəfindən atılan ad-
dımlar illərdir üzərində işlənilən, detallı 
şəkildə hesablanmış və alternativləri öncə-
dən hazırlanmış strateji gedişlərdir. Rusiya 
qazının bazardakı dominantlığına son qo-
yulması, Kremlin ən güclü təzyiq vasitəsini 
zərərsizləşdirməklə yanaşı, qlobal bazarlar-
da yeni nümayəndələrin, yeni marşrutların 
və yeni tranzit hablarının yaranmasına şə-
rait yaradır. İtkonenin neft idxalının da da-

yandırılmasına dair verdiyi anons sanksiya-
lar siyasətinin real iqtisadi mexanizmlərlə 
dəstəkləndiyini sübut edir. Cari proseslərin 
fonunda diqqətçəkən məqam “qoca qitə”-
nin enerji təhlükəsizliyi xəritəsinin yenidən 
cızılmasıdır. Həmin xəritədə ənənəvi Şərq±
Qərb dəhlizlərinin əhəmiyyəti azalarkən, 
Cənub Qaz Dəhlizi və Xəzər hövzəsi re-
surslarının rolu həlledici status qazanır. 

ARAYIŞ: ³5(pRZer (8´ planı $YrR-
pa .Rmissiyası tərəIinGən �����ci ilin may 
ayınGa TəbXl eGilmiş TlRbal əKəmiyyətli 
yRl [əritəsiGir� 6ənəGin əsas məTsəGi $İ�yə 
�]Y G|Ylətlərin 5XsiyaGan iG[al eGilən Ta]� 
neIt Yə Gaş k|m�rGən asılılığına �����cX 
ilə TəGər tamamilə sRn TRymaT Yə Titənin 
enerMi təKl�kəsi]liyini təmin etməkGir� 3lan 
�o əsas strateMi s�tXn �]ərinGə TXrXlXb� 
enerMi Tənaəti� təmi] enerMinin isteKsalının 
s�rətlənGirilməsi Yə enerMi təcKi]atının Gi-
YersiIikasiyası� 

Beləliklə, “REpoZer EU” Rusiyanın 
enerjidən siyasi təzyiq vasitəsi kimi istifa-
dəsinə qarşı hazırlanmış geosiyasi müdafiə 
qalxanı funksiyasını yerinə yetirir. Layihə 
çərçivəsində Azərbaycan qazının Avropa-
ya nəqlini həyata keçirən Cənub Qaz Dəh-
lizinin genişləndirilməsi, mayeləşdirilmiş 
təbii qaz terminallarının inşası və hidrogen 
enerjisinə keçid prioritet istiqamətlər kimi 
təsbit edilib.

Brüsselin sərgilədiyi qətiyyətli mövqe 
yalnız enerji təhlükəsizliyi ilə izah edilə 
bilməz. Ortada daha dərin, sivil seçim və 
suverenlik məsələsi dayanır. İllərlə davam 
edən �qarşılıqlı asılılıq� doktrinasının ifla-
sa uğraması Qərb paytaxtlarını başa saldı 
ki, avtoritar rejimlərdən enerji asılılığı gec-
tez milli təhlükəsizliyə təhdidə çevrilir. 


 
 

Dünya enerji bazarlarında yaranan 

mövcud boşluğun doldurulması zərurəti, 
təbii olaraq, diqqətləri Xəzər regionuna və 
xüsusilə Azərbaycana yönəldir. Brüsselin 
Rusiya qazından imtina strategiyası böyük 
ölçüdə alternativ mənbələrin əlçatan olma-
sından asılıdır. Məhz burada rəsmi Bakının 
yürütdüyü uzaqgörən və praqmatik enerji 
diplomatiyası ön plana çıxır. Cənub Qaz 
Dəhlizi layihəsinin reallaşdırılması zamanı 
bəzi Avropa dairələrinin sərgilədiyi skeptik 
yanaşmaların nə qədər yanlış olduğu indiki 
tarixi mərhələdə aydınlaşır. 

Azərbaycan Prezidenti İlham Əliye-
vin siyasi iradəsi ilə ərsəyə gələn nəhəng 
infrastruktur layihələri bu gün Avropanın 
enerji təhlükəsizliyinin real xilaskarı rolu-
nu oynayır. Rəsmi Bakı heç vaxt enerjini 
siyasi təzyiq vasitəsi kimi istifadə etməyib, 
əksinə, hər zaman etibarlı tərəfdaş, sözünə 
sadiq aktor kimi tanınıb. Anna-Kaysa İtko-
nenin bəyanatındakı qətiyyətin arxasında 
dayanan əsas amillərdən biri də məhz Azər-
baycanla imzalanmış strateji tərəfdaşlıq 
sənədlərinin yaratdığı inamdır. Ölkəmiz, 
həmçinin yaşıl enerji keçidində də Avropa-
nın əsas tərəfdaşına çevrilməkdədir. Xəzər 
dənizinin külək enerjisi potensialının Qara 
dənizin dibi ilə çəkiləcək kabel vasitəsilə 
Avropaya nəqli layihəsi “REpoZer EU” 
planının fəlsəfəsinə uyğun gəlir. 

Avropa Komissiyasının “REpoZer 
EU” çərçivəsində atdığı addımların həm də 

mənəvi-siyasi tərəfi var. Ukraynada davam 
edən müharibənin maliyyələşdirilməsin-
də Rusiya enerji ixracatının rolu hər kəsə 
məlumdur. Anna-Kaysa İtkonenin “tarixi 
məqam” adlandırdığı qərar, əslində, Av-
ropanın vicdan imtahanıdır. Qitə ölkələri 
uzun müddət rahatlıq və ucuz enerji na-
minə göz yumduqları təhlükəni artıq dərk 
ediblər. Rusiya neftindən mərhələli imti-
na prosesi texniki baxımdan qazdan daha 

mürəkkəb olsa da, siyasi iradənin mövcud-
luğu bu maneələrin də aşılacağını göstərir. 

Azərbaycan amilinə yenidən qayıdaraq 
qeyd edək ki, rəsmi Bakı mövcud situasi-
yada son dərəcə təmkinli, lakin qətiyyətli 
siyasət yürüdür. Ölkəmiz heç bir halda an-
ti-Rusiya koalisiyasının tərkib hissəsi kimi 
çıxış etmir, sadəcə, öz milli maraqlarını 
və kommersiya öhdəliklərini rəhbər tutur. 
Prezident İlham Əliyevin dəfələrlə vurğu-
ladığı kimi, Azərbaycanın enerji siyasəti 
kiməsə qarşı deyil, tərəfdaşların ehtiyacla-
rını ödəməyə və regional əməkdaşlığı güc-
ləndirməyə yönəlib. Lakin fakt faktlığında 
qalır: Rusiya qazının Avropa bazarından 
sıxışdırılıb çıxarılması fonunda yaranan 
nəhəng boşluğu doldurmaq missiyası bö-
yük ölçüdə Azərbaycanın üzərinə düşür. 
Cari reallıqlar Bakı ilə Brüssel arasındakı 
münasibətləri strateji tərəfdaşlıqdan da irə-
li, həyati müttəfiqlik səviyyəsinə qaldırır. 

Avropa Komissiyasının sözçüsünün 
bəyanatında diqqətçəkən “məhkəməyə 
çıxarmaq hüququ” ifadəsi isə prosesin 
hüquqi legitimliyinə verilən önəmi göstə-
rir. Avropa İttifaqı atdığı hər bir addımın 
beynəlxalq hüquq normalarına və daxili 
qanunvericiliyə uyğunluğunu təmin et-
məyə çalışır. Məqsəd Rusiyanın gələcək-
də irəli sürə biləcəyi təzminat tələblərini 
neytrallaşdırmaq və qərarların hüquqi 
immunitetini təmin etməkdir. “REpoZer 
EU” çərçivəsində qəbul edilən direktiv-
lər üzv dövlətlərə Rusiya qazından imtina 
etmək üçün hüquqi baza yaradır və onları 
mümkün cərimələrdən sığortalayır. Eyni 
zamanda, həmin direktivlər ümumi enerji 
bazarının bütövlüyünü qorumaq və ay-
rı-ayrı ölkələrin birtərəfli qaydada Rusiya 
ilə “gizli anlaşmalar”a getməsinin qarşısını 
almaq məqsədi daşıyır. 


 
 

Aİ daxilində qərarvermə mexanizmi 

artıq “fövqəladə zərurət” prinsipi əsasında 
işləyir. Macarıstan və Slovakiya kimi də-
nizə çıxışı olmayan və tarixən Rusiyanın 
boru kəmərlərindən asılı qalan ölkələrin 
ilkin müqavimətinə baxmayaraq, Brüs-
sel diplomatiyası və alternativ tədarük 
 marşrutlarının işə salınması vahid mövqe-
nin formalaşmasına gətirib çıxaracaq. İt-
konenin “proses artıq başa çatıb” ifadəsi 
pərdəarxası danışıqların, güzəştlərin və 
kompensasiya mexanizmlərinin yekunlaş-
dığına işarə edir. Artıq heç bir üzv dövlətin 
veto hüququndan istifadə edərək ümumi 
strategiyanı bloklamaq imkanı qalmayıb. 

Sonda bir daha vurğulamaq yerinə 
düşər ki, Anna-Kaysa İtkonenin bəyanatı 
lokal xarakter daşımır, qlobal miqyaslı ha-
disədir. Avropa Rusiyanın “enerji iynəsin-
dən” xilas olmaqla, öz siyasi suverenliyini 
bərpa edir. Cənub Qaz Dəhlizi və Azərbay-
can amili isə bu xilaskarlıq missiyasının 
əsas sütununu təşkil edir. Tarix sübut edir 
ki, böhranlar həm də yeni imkanlar yaradır. 
Baş verən hadisələr fonunda rəsmi Bakının 
soyuqqanlı, praqmatik və milli maraqlara 
söykənən siyasəti gələcək nəsillər üçün 
daha güclü, daha zəngin və daha təhlükəsiz 
Azərbaycanın təməlini qoyur. 

YusiI ùƏRİFZADƏ  
X Q

Aygun
Машинописный текст
Xalq qəzeti .- 2026.- 29 yanvar (№17).- S.6.




